
Inatsisartut suleriaasianni § 33 naapertorlugu aalajangiiffigisassatut siunnersuut imaattoq 

matumuuna saqqummiuppara: 

Inatsisartut Inatsisaat nr. 20, 27. November 2018-meersup, Inuit Pisinnaatitaaffii pillugit 

Kalaallit Nunaata Siunnersuisooqatigiivi siunertaminnut atornersut nalilersorsoqqullugu, 

naalagaaffimmut pisussaaffeqannginnera pissutigalugu Naalakkersuisut 

peqquneqarnissaannik Inatsisartut aalajangiiffigisassaattut siunnersuut. 

(Inatsisartunut ilaasortaq, Pele Broberg, Naleraq)  

 

Tunngavilersuut: 

Ukiaanerani ataatsimiinnermut 2018-imut atatillugu siunnersuutit 218-it akuerineqarput. 

Taanna Inatsisartut Inatsisaat nr. 23, 3. december 2012-imeersumik Inuit pisinnaatitaaffii pillugit 

siunnersuisooqatigiinnut taarserneqarpoq. 

Ajoraluartumik maanna ersarissivoq, Inatsisartut siunertamut naapertuuttumik inatsimmik 

akuersisimanerannut nalilersuinissaq amigaatigineqartoq. Taanna kinassutsimut oqallinnermut 

nangitsisuuvoq, Inuit pisinnaatitaaffii pillugit siunnersuisooqatigiit FN-ip nalunaarutaani 

innersuussummut, nunap inoqqaavinut illersuinissamut akerliusumik oqaaseqarsimanerat pillugu 

Takuneqarsinnaavoq Inuit pisinnaatitaaffii pillugit siunnersuisoqoqatigiit FN-ip ilitsersuutaa 

nunap inoqqaavi1 pillugit atuarsimanngikkaat, aamma siunnersuisooqatigiittut qanoq  

 

                                                           
1 https://www.ohchr.org/sites/default/files/Documents/Issues/IPeoples/UNDRIPManualForNHRIs.pdf 

https://www.ohchr.org/sites/default/files/Documents/Issues/IPeoples/UNDRIPManualForNHRIs.pdf


 
 

suliarineqassanersoq ilisimanngikkaat, immaqa illersorneqarsinnaavoq oqaaseqaatinnik 

nalinnginnaasunik uannga: 2.3 Siunnersuisooqatigiit inatsisitigut pituttukkamik suliassaasa 

ersarissarnerat: 

”… naatsorsuutigineqarsinnaanngilaq Inuit pisinnaatitaaffii pillugit Kalaallit Nunaata 

siunnersuisooqatigiivisa naalagaaffimmi inuisit pisinnaatitaaffiinik suinertik kivissinnaassagaat”. 

Taamaatut inatsimmut siunertamik soorlu ima allassimasoqaraluartoq: 

” Siunnersuisooqatigiit inatsisip siunertaata malillugu FN-ip Parisimi nalunaarutaani, 20. 

december 1993-imeersumut naapertuuttumik ingerlassasoq, Naalagaaffimmi Inuit 

pisinnaatitaaffii pillugit siunnersuisooqatigiit piginnaasai akisussaaffiilu pillugit 

piumasaqaatinut,” 

Nunap inoqqaavisa illersorneqarnissaanut ilitsersuut atuaraanni ersarississaaq 

siunnersuisooqatigiit siunertarisaminnut naammassinnissimanngitsut, taamak oqassagaanni 

immikkoortortamut 15-imut akerliussaaq, kinaluunniit pisinnaatitaffeqartoq 

inuiaassuseqarnissaminut. 

Aammattaaq ersarissimassaaq FN-ip Parisimi nalunaarutaani, 20. december 1993-imeersumi 

naalagaaffinnut saaffiginnittuummat, siusinnerusukkut nunasiaataasunut kinaassutsiminnut 

inuiattullu sorsuuteqartunut pinnani. 

Taamaammat kissaatigaarput inatsit siunertamut naapertuuttunersoq nalilersorneqassasoq 

imaluunniit atorunnaarsivinneqassanersoq. 

 

 

 

 



 
 

Pisortanut aningaasatigut allaffissornikkullu kingunerisassat: 

Siunnersuut akuerineqassappat pisortanut aningaasatigut allaffisornikkullu kungunerisassaa 

ukiup affaani sivisussuseqassaaq, tassa 250.000 kroner aningaasartuutaassalluni. Kingornalu 

Aningaasanut inatsimmi ukiumoortumik sipaaruteqarneq, inatsit atorunnaarsinneqassapput. 

 

Namminersorluni inuussutissarsiuteqarnermut aningaasatigut allaffissornikkullu 

kingunerisassat: 

Soqanngilaq. 

 

Innuttaasunut aningaasatigut allaffissornikkullu kingunerisassat: 

Soqanngilaq. 

 


